წყალმომარაგების ტარიფთან დაკავშირებით 
ელექტროენერგიისა და წყალმომარაგების მარეგულირებელმა ეროვნულმა კომისიამ კომპანია „ჯორჯიან უოთერ ენდ ფაუერს“ დაუკმაყოფილა განაცხადი თბილისში წყალმომარაგების ტარიფის გაზრდის შესახებ. 
კერძოდ, გამრიცხველიანებული აბონეტებისთვის წყალმომარაგება 1 მ3-ზე დაახლოებით, 6 თეთრით, ხოლო გაუმრიცხველიანებლისთვის 1 სულზე დაახლოებით, 75 თეთრით იზრდება. რაც შეეხება არასაყოფაცხოვრებო სექტორს, ამ შემთხვევაში, წყლის ტარიფი მცირედით იკლებს.

მრიცხველის მქონე მოსახლეობისთვის წყლის ტარიფი იქნება 1მ3 - 0.329 ლარი, უმრიცხველო მოხმარებისას (ფიქსირებული) 1 სულზე 3.89 ლარი, არასაყოფაცხოვრებო სექტორისთვის (ორგანიზაციები და კომერციული სექტორი) 1მ3 - 4.40 ლარი.
დღეს დადგენილი ტარიფები ძალაში 2018 წლის 1 იანვრიდან შევა და 2020 წლის ბოლომდე იქნება. 

შპს "ჯორჯიან უოთერ ენდ ფაუერის" ამჟამად მოქმედი ტარიფები ასე გამოიყურება, მრიცხველის მქონე მოსახლეობისთვის 1მ3 - 0.266 ლარი, უმრიცხველო მოხმარებისას (ფიქსირებული) 1 სულზე - 3.147 ლარი. არასაყოფაცხოვრებო სექტორისთვის (ორგანიზაციები და კომერციული სექტორი) 1მ3 - 4.418 ლარი.

წყალმომარაგების ტარიფის ზრდაზე ვალუტის კურსის ცვლილებას გავლენა არ მოუხდენია.
წყალმომარაგების ტარიფი დგინდება კომპანიის მიერ განხორციელებული ინვესტიციების მიხედვით, გამჭვირვალე და საერთაშორისო სტანდარტების შესაბამისი მეთოდოლოგიით, რომელიც ყველასთვის ხელმისაწვდომია.
წყალმომარაგების ტარიფის მატება სემეკის მხრიდან განაპირობა  კომპანიის მიერ ბოლო წლებში განხორციელებულმა გაზრდილმა ინვესტიციებმა (2017 წელი - 82 მლნ. ლარი) და ასევე, მომავალი 3 წლის მანძილზე კომპანიის მიერ დაგეგმილი ინვესტიციების რაოდენობამ (200 მლნ. ლარი). 
ინვესტიციის განხორციელება აუცილებელია ინფრასტრუქტურული და მიწისქვეშა კომუნიკაციების არსებული ვითარების გამო, რომელიც რეაბილიტაციას საჭიროებს. რეაბილიტაციის შემდგომ, წყალმომარაგება გაუმჯობესდება.

საჭიროების შემთხვევაში:
კომპანია „ჯორჯიან უოთერ ენდ ფაუერი“ 2008 წლამდე იყო მუნიციპალური შპს, რომელიც გასხვისდა და პირადად მიხეილ სააკაშვილის გადაწყვეტილებით, გადაეცა რუსულ კომპანია „რაო ესს“. არსებული ხელისუფლების პირობებში კი, 2016 წელს, კომპანია ლონდონში რეგისტრირებული კომპანიის, ბიჯეო ჯგუფის (BGEO Group) საკუთრება გახდა.

ინფორმაციისთვის:
წყალმომარაგების გაუმჯობესების მიზნით, თბილისში უკვე შეცვლილია ამორტიზირებული ქსელის მესამედი, რაც მეტწილად განპირობებულია ბოლო წლებში საგრძნობლად გაზრდილი ინვესტიციებით. მხოლოდ 2017 წელს კომპანიამ 82 მლნ. ლარის ინვესტიცია განახორციელა, რეაბილიტაცია გაკეთდა 200-ზე მეტ ქუჩაზე და 190 კმ ქსელი შეიცვალა. მომდევნო 3 წელიწადში ჯორჯიან უოთერ ენდ ფაუერი 200 მლნ. ლარის დახარჯვას გეგმავს ინფრასტრუქტურულ პროექტებში. აქედან დიდი ნაწილი წყალმომარაგებას მოხმარდება, ნაწილი კი წყალარინების (საკანალიზაციო) სისტემას. რეაბილიტაცია განხორციელდება 600 ქუჩაზე, შეიცვლება 570 კმ ქსელზე მეტი. 2018 წელს დასრულდება 2 მსხვილი პროექტი, ესენია გარდაბნის გამწმენდი ნაგებობის რეაბილიტაცია და ბოდორნაჰესის მშენებლობა.
გარდაბნის გამწმენდი ნაგებობის რეაბილიტაცია უმნიშვნელოვანესი პროექტია გარემოზე ზემოქმედების შემცირების თვალსაზრისით, რაშიც კომპანია „ჯივიპი“  60 მილიონ ლარს ხარჯავს.
ბოდორნაჰესის მეშვეობით კომპანიის სათაო ნაგებობების და სატუმბო სადგურების ელექტროენერგიით უწყვეტი მომარაგება მოხდება, რაც თბილისში უწყვეტი წყალმომარაგების კიდევ ერთი გარანტი იქნება. ასევე, ურბანული განვითარების კუთხით, კომპანია წყალმომარაგების სისტემებს განავითარებს ისეთ დასახლებებში, სადაც აქამდე მუდმივი წყალმომარაგება და გამართული ქსელი არასოდეს ჰქონიათ. მაგალითად,  ივერთუბანი, ბეთანია და კვესეთი.

თბილისის, რუსთავის და მცხეთის წყლის ტარიფების შედარება საქართველოს სხვა ქალაქების ტარიფებთან

· მრიცხველის ტარიფი: საქართველოს მასშტაბით მრიცხველის ტარიფი ყველაზე დაბალი აქვს ჯორჯიან უოთერ ენდ ფაუერს თბილისში, მცხეთის წყალს მცხეთაში და რუსთავის წყალს რუსთავში. დანარჩენ ქალაქებში თითქმის ორმაგი, სამაგი და ზოგერით ქალაქში ოთხმაგია მრიცხველიანი აბონენტების ტარიფი. მაგალითად ფოთში - 80 თეთრი ( 1მ3-ზე), ბათუმში - 51 თეთრი (1მ3-ზე), გორში და ქუთაისში 50 თეთრი (1მ3-ზე), მაშინ როდესაც თბილისში მხოლოდ 27 თეთრია. 

წყლის ტარიფების შედარება ევროპის ქალაქების მიხედვით
ევროპის ქალაქების წყლის ტარიფების საშუალო მონაცემებზე დაყრდნობით  ჩამოთვლილი 31 ქალაქის მიხედვით ყველაზე დაბალი ტარიფი აქვს თბილისს.  მონაცემები ეყრდნობა კვლევის შედეგებს. ლინკი: https://www.globalwaterintel.com/global-water-intelligence-magazine/tariff-survey/
თბილისში ტარიფი 0.27 ლარი 1მ3-ზე. 
	ქალაქები
	1მ3/USD

	
	

	Sofia (Bulgaria)
	$1.05

	Athens (Greece)
	$1.36

	Bucharest (Romania)
	$1.57

	Dublin (Ireland)
	$1.63

	Rome (Italy)
	$1.64

	Riga (Latvia)
	$1.75

	Madrid (Spain)
	$1.82

	Lisabon (Portugal)
	$1.88

	Vilnius (Lithuania)
	$1.91

	Ljubljana (Slovenia)
	$1.93

	Budapest (Hungary)
	$2.21

	Tallinn (Estonia)
	$2.34

	Stockholm (Sweden)
	$2.42

	Zagreb (Croatia)
	$2.48

	Nicosia (Cyprus)
	$2.49

	Bratislava (Slovakia)
	$2.52

	Warsaw (Poland)
	$3.10

	Prague (Czech Republic)
	$3.56

	London (England)
	$3.74

	Paris (France)
	$3.88

	Helsinki (Finland)
	$4.07

	Brussels (Belgium)
	$4.37

	Vienna (Austria)
	$4.41

	Cardiff (Wales)
	$5.01

	Luxembourg (Luxembourg)
	$5.24

	The Hague (Netherlands)
	$5.34

	Berlin (Germany)
	$6.06

	Glasgow (Scotland)
	$6.09

	Copenghagen (Denmark)
	$6.27



საქართველოს (ამ შემთხვევაში, კონკრეტულად თბილისის) წყლის ტარიფების შედარება  მოსაზღვრე ქალაქების ტარიფებთან -  მრიცხველით დარიცხვა
თბილისი (საქართველო) მოსკოვი (რუსეთი) კიევი (უკრაინა) ბაქო (აზერბაიჯანი) ერევანი(სომხეთი)
· თბილისი - 0.26 ლარი
· მოსკოვი - 2.63 ლარი 
· კიევი - 1.43 ლარი 
· ბაქო - 0.74 ლარი 
· ერევანი - 1.01 ლარი



